
Ed. 398. Frumvarp tillaga [226. mál]
um breyting á lögum um birtingu laga og stjórnvaldaerinda nr. 64/1943, sbr. I. nr. 22/1962.

(Lagt fyrir Alþingi á 106. löggjafarþingi 1983-84.)

1. gr.
2. gr. orðist svo:
Í Bvdeild Stjórnartíðinda skal birta reglugerðir,' auglýsingar og samþykktir sem gefnar

eru út eða staðfestar af ráðherra, umburðarbréf, ákvarðanir og úrlausnir ráðuneyta, sem
almenna þýðingu hafa, úrslit alþingiskosninga, árlegar skrár um veitingu embætta og lausn
frá þeim, veitingu starfsréttinda, heiðursmerkja svo og annað efni sem mælt er fyrir í öðrum
lögum að sæta skuli birtingu í B-deildinni.

Birtingu gjaldskráa fyrir einstaka staði eða svæði sem ráðherra gefur út eða staðfestir
telst fullnægt með auglýsingu um hvenær gjaldskrá hefur verið gefin út eða staðfest, hvenær
hún öðlast gildi og hvar hún liggi frammi.

Í e-deild Stjórnartíðinda skal birta samninga við önnur ríki, svo og auglýsingar varðandi
gildi þeirra.

2. gr.
Lög þessi öðlast gildi 1. júlí 1984.

Athugasemdir við lagafrumvarp þetta.

Frumvarp þetta er samið á vegum dómsmálaráðuneytisins. Tilgangur þess er að breyta
birtingarháttum staðbundinna gjaldskráa sem ráðherrar staðfesta.

Gjaldskrár þær sem ráðherrar staðfesta lögum samkvæmt þarf að birta í Stjórnartíðind-
um til að þær öðlist gildi. Gjaldskrár þessar eru margs konar en fyrirferðarmestar eru
gjaldskrár rafveitna, hafna og hitaveitna. Þessar gjaldskrár eru allar staðbundnar. Sam-
kvæmt athugun á efni B-deildar Stjórnartíðinda árið 1981 reyndust 517 síður af 1509 síðum
árgangsins, eða um 34%, vera vegna þessara þriggja flokka gjaldskráa.

Svo sem kunnugt er hefur verðlagsþróun undanfarinna ára valdið því að gjaldskrár
hefur þurft að lagfæra allt að fjórum sinnum á ári hverju.

Með þessu frv. er lagt til að nægjanlegt teljist að birta í stjórnartíðindaauglýsingu að
þessar gjaldskrár hafi verið gefnar út og hvar þær séu aðgengilegar.

Gjaldskrár sem ekki eru staðbundnar, svo sem gjaldskrár fyrir síma- og póstþjónustu,
verða samkvæmt þessu birtar áfram í heild í Bvdeildinni.

Auk framangreindrar breytingar eru gerðar nokkrar breytingar á upptalningu í
greininni á því efni sem birta á. Er upptalning greinarinnar stytt en sagt að birt skuli það efni
sem fyrir er mælt sérstaklega í lögum að birt skuli í Stjórnartíðindum.


